
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
w88 মানিক রচনাসমগ্র
ভাসাভাসা শুনতে পেয়েছে কীসে কী ঘটল। তারপর খেদিয়ে দেওয়া হয়েছে সকলকে ওখানে গন্ডগোল করা বারণ হয়ে গেছে।
ছিদাম বলে, আহা রে । বিযুৎবারের বারবেলায় পোরানটা গেল। কপাল দোষে।। রগাঁচটা গিরীন যেন চটেই ছিল আগে থেকে, শূনেই গর্জে ওঠে, বারবেলার কপাল দোষ ! পোছা বুঝি বলেছে তোকে বলে বেড়াতে ? পৌঁছার পা-চাটা শালা ঘাগি বুড়ো ! পোছা খুন করিয়েছে কেষ্টকে, জনিস ? বজাত শকুন তুই, চুপ করে থােক।
ছিদাম সরে পড়ে, চমক লেগে, চমৎকৃত হয়ে। কৌতুহলে ফেটে পড়ে তার মনটা। এদিক ওদিক ঘোরে সে, ছাড়া ছাড়া কথা শুনতে ছোটাে ছোটাে দলের উত্তেজিত আলোচনার। কাছে যেতে তার ভরসা হয় না। সবাই হয়তো চুপ হয়ে যাবে, কেউ তাকাবে আড়চোখে, কেউ কন্টমটিয়ে। যেটুকু সে শোনে তাতেই টের পায়, শুধু গিরীন নয়, অনেকেই বলাবলি করছে ষড়যন্ত্র-গোপন কারসাজির कथों !
আরেকবার ভেঁা বাজে। যে যার কাজে যায়। যন্ত্রের একটানা গভীর গর্জনে চাপা পড়ে যায় বটে কথার গুঞ্জন। কিন্তু খাটুনেদের কানাযুষা চলতে থাকে কাজের মধ্যেই।
ছিদাম আমতা আমতা করে বলে, একটা কথার হদিস পাচ্ছি না, তোকে শূন্ধাই গিরীন। কেষ্ট ভিন্ন ডিপাটে, রোলার মেশিনে ও গেছিল কেন ?
বদলি করল না। ওকে ক রোজ আগে ? এই মতলব পোছা শালার, খুনে ব্যাটা। 交一?不一? কী তবে ? গিরীন ফের চটে যায়, রািগচটা গিরীন, কী বলতে চাস তুই ? এক রোজ যে কাজ করেনি। সে কাজে বদলি করবার মানেটা কী ?
রঘু শোনে। তার খাপছাড়া ভয়ংকর অভিজ্ঞতা মানে পেয়ে পেয়ে বীভৎসতর হয়ে উঠছিল আগে থেকেই, গিরীনের কথায় মানে আরও পরিষ্কার হয়ে যায়।
ছিদামও তাই ভাবছিল। t ম্যানেজারের ডান হাত পৌঁছাবাবু। কিছুদিন আগেও বড়ো খুশি ছিল পৌঁছাবাবু তার ওপর। কত গোপন কথা পোছা জেনে নিত তার কাছে, ওপরের কত গোপন ব্যাপারের হদিস তাকে দিত, সেই সঙ্গে খোলা হাতে বোতল বোতল মদের দাম বিকশিশ। সে রকম অনুগ্রহ পৌঁছাবাবু আর তাকে করে না। আজকাল, যদিও ছোটোখাটো দয়া আজও তার জোটে, ছোটোখাটো কাজে সে লাগে। দোষ তার নিজের। সবাই জেনে গেল তার ব্যাপার। আর সাপের মতো বিছার মতো তাকে এড়িয়ে চলতে লাগল, ফলে আজ তার এই অবস্থা। তার নিজের গোখুরি ছাড়া আন্দাজ কি করতে পারত কেউ। আপশোশে বুকটা বিছার বিষে জুলে যায় ছিদামের। নিজের ঘরে সিঁদ দেওয়ার মতো কী বোকামিটাই সে করেছে। ম্যানেজার পর্যন্ত তাকে খাতির করে জানিয়ে জানিয়ে খাতিরের সাঙাতিদের কাছে নিজের মান বাড়াবার কী ভূতটাই চেপেছিল তার ঘাড়ে। তা না হলে কি জানাজানি হয়। আর এমনভাবে তার খাতির কমে যায় পৌঁছাবাবুর কাছে। বড়ো বেশি মাল খাচ্ছিল সে কঁচা টাকা পেয়ে পেয়ে, মাথার তার ঠিক ঠিকানা ছিল না, কিছু, বিগড়ে গিয়েছিল একদম ! একটু যদি সে সামলে চলত, কর্তারা তাকে খাতির করে এটা চেপে গিয়ে যদি বলে বেড়াত ওপর থেকে তাকে পিষে মারছে, আজ কি তাহলে তার অগোচরে কেষ্ট বাতাপিকে রোলার মেশিনে পিষে মারবার ব্যবস্থা করতে পারত পৌঁছাবাবু, কয়েকটা নোট তার পকেটে আসত না !
জ্বালা যেন সয় না ছিদামের। এত পাকা বুদ্ধি নিয়ে বোকামি করে সব হারাল, এখন যে একটা চাল চালাবার বুদ্ধি গজাচ্ছে মাথায় সেটাকে দাবিয়ে রেখে ফের কি একটা সুযোগ হারাবে বোকার মতো। উশখুশ করতে করতে এক সময় মরিয়া হয়ে সে বেন্দার কাছে যায়। ভয়ে এদিকে বুকটা কঁপেও।

		 এই পাতা শেষ সম্পাদিত হয়েছে ১০:৩৭টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

